ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ Ո Ւ Մ
2013  թվականի                N       - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 3-Ի N 1420-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Համաձայն «Ակցիզային հարկի մասին» Հայաստանի Հանրապետության օրենքի 5-րդ հոդվածի 5-րդ մասի` Հայաստանի Հանրապետության կառավարությունը որոշում է.
  1. Հայաստանի Հանրապետության կառավարության 2009 թվականի դեկտեմբերի  3-ի «Հայաստանի Հանրապետությունում արտադրված և Հայաստանի Հանրապետություն ներկրված գինեգործական արտադրանքի մակնշման սահմանված տեղեկությունները մակնիշի վրա զետեղելու կարգը սահմանելու մասին» N 1420-Ն որոշման (այսուհետ` որոշում), որոշման հավելվածի և որոշման հավելվածի 3-րդ ու 4-րդ բաժինների վերնագրերի, ինչպես նաև որոշման 1-ին կետի և որոշման հավելվածի 17-րդ և 18-րդ կետերի «գինեգործական» բառերից հետո լրացնել «և ԱՏԳ ԱԱ 220820, 220830 և 220840 ապրանքախմբի ծածկագրերին դասվող» բառերը:

  2. Որոշման նախաբանի «մասի`» բառից հետո լրացնել «և «Ակցիզային հարկի մասին» Հայաստանի Հանրապետության օրենքի 5-րդ հոդվածի 5-րդ մասի» բառերը:

         3. Որոշման հավելվածի 1-ին կետի «տեղեկություններն» բառից հետո լրացնել «և ԱՏԳ ԱԱ 220820, 220830 և 220840 ապրանքախմբի ծածկագրերին դասվող ապրանքների հնացման աստիճանը» բառերը:

4. Որոշման հավելվածի 16-րդ կետից հետո լրացնել 16.1-րդ նոր կետ, հետևյալ բովանդակությամբ` 

«16.1 Հայաստանի Հանրապետությունում արտադրված և Հայաստանի Հանրապետություն ներկրված ԱՏԳ ԱԱ 220820, 220830 և 220840 ապրանքախմբի ծածկագրերին դասվող ապրանքների մակնշումը պետք է պարունակի դրանց հնացման աստիճանը (տարիքը)` թվերով և (կամ) տառերով:»:
5. Սույն որոշումն ուժի մեջ է մտնում պաշտոնական հրապարակումից 6 ամիս հետո:
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 3-Ի N 1420-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է «Ակցիզային հարկի մասին» Հայաստանի Հանրապետության օրենքի 5-րդ հոդվածի 5-րդ մասի և ՀՀ վարչապետի 2013 թվականի մարտի 14-ի N 202-Ա որոշման N 8 հավելվածի 2-րդ կետի պահանջի կատարման անհրաժեշտությամբ: 
2. Ընթացիկ իրավիճակը և խնդիրները

«Ակցիզային հարկի մասին» Հայաստանի Հանրապետության օրենքի 5-րդ հոդվածի 5-րդ մասով նախատեսվում է, որ ԱՏԳ ԱԱ 220820, 220830 և 220840 ապրանքախմբի ծածկագրերին դասվող ապրանքներ ներմուծող կամ արտադրող (ներառյալ` շշալցնող կամ այլ կերպ տարայավորող) անձինք պարտավոր են տվյալ ապրանքի շշի կամ այլ տարայի վրա Հայաստանի Հանրապետության կառավարության սահմանած կարգով մակնշել ապրանքի հնացման աստիճանը՝ ըստ տարիների:
ՀՀ կառավարության 2009 թվականի դեկտեմբերի 3-ի N 1420-Ն որոշմամբ սահմանված Հայաստանի Հանրապետությունում արտադրված և Հայաստանի Հանրապետություն ներկրված գինեգործական արտադրանքի մակնշման սահմանված տեղեկությունները մակնիշի վրա զետեղելու կարգով գինեգործական արտադրանքի հնացման աստիճանի մակնշման պահանջը արդեն իսկ սահմանված է, որը չի տարածվում  ԱՏԳ ԱԱ 220820, 220830 և 220840 ապրանքախմբի ծածկագրերին դասվող ապրանքների վրա:
3. Տվյալ բնագավառում իրականացվող քաղաքականությունը
    Հայաստանի Հանրապետությունում արտադրված և Հայաստանի Հանրապետություն ներկրված ԱՏԳ ԱԱ 220820, 220830 և 220840 ապրանքախմբի ծածկագրերին դասվող ապրանքների վրա դրանց հնացման աստիճանի (տարիքի) մակնշումը պայմանավորված է Հայաստանի Հանրապետության կառավարության կողմից իրականացվող հարկային քաղաքականության պահանջների ապահովմամբ:

4. Կարգավորման նպատակը և բնույթը

Առաջարկվում է «Ակցիզային հարկի մասին» Հայաստանի Հանրապետության օրենքի  5-րդ հոդվածի 5-րդ մասով սահմանված դրույթի կատարումն ապահովել Հայաստանի Հանրապետության կառավարության 2009 թվականի դեկտեմբերի 3-ի N 1420-Ն որոշմամբ սահմանված Հայաստանի Հանրապետությունում արտադրված և Հայաստանի Հանրապետություն ներկրված գինեգործական արտադրանքի մակնշման սահմանված տեղեկությունները մակնիշի վրա զետեղելու պահանջը կատարելու և դրանում ամրագրված ապրանքի հնացման աստիճանի մակնշման պահանջը նաև ԱՏԳ ԱԱ 220820, 220830 և 220840 ապրանքախմբի ծածկագրերին դասվող ապրանքների վրա տարածելու միջոցով:
5. Նախագծի մշակման գործընթացում ներգրավված ինստիտուտները և անձինք

Իրավական ակտի նախագծի մշակումն իրականացվել է Հայաստանի Հանրապետության գյուղատնտեսության նախարարության աշխատակազմի կողմից:

6. Ակնկալվող արդյունքը
      Կապահովվի «Ակցիզային հարկի մասին» Հայաստանի Հանրապետության օրենքի 5-րդ հոդվածի 5-րդ մասով սահմանված պահանջի կատարումը, իսկ սպառողները հնարավորություն կունենան տեղեկանալու իրացվող գինեգործական և ԱՏԳ ԱԱ 220820, 220830 և 220840 ապրանքախմբի ծածկագրերին դասվող ապրանքների հնացման աստիճանի մասին:     

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 3-Ի N 1420-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
     «Հայաստանի Հանրապետության կառավարության 2009 թվականի դեկտեմբերի 3-ի         N 1420-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 3-Ի N 1420-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

2. Չկա:

3. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

4. Այլ տեղեկություններ (եթե այդպիսիք առկա են)
Չկան:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 3-Ի N 1420-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
  «Հայաստանի Հանրապետության կառավարության 2009 թվականի դեկտեմբերի 3-ի    N 1420-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի մասին հասարակությունը չի իրազեկվել և նախագծի մշակմանը մասնակցություն չի ունեցել:
ԱՄՓՈՓԱԹԵՐԹ

  «Հայաստանի Հանրապետության կառավարության 2009 թվականի դեկտեմբերի 3-ի N 1420-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի նախագծի վերաբերյալ ստացված դիտողությունների և առաջարկությունների

	Առաջարկության հեղինակը, 

գրության ամսաթիվը, 

գրության համարը
	Առաջարկության բովանդակությունը

	Եզրակացություն
	Կատարված փոփոխությունը

	1
	2
	3
	4

	1. ՀՀ արդարադատության նախարար, 

15.04.2013թ. N 01/2025-13 
	      1. Նախագիծը համապատասխանում է Հայաստանի Հանրապետության Սահմանադրությանը: 


      2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

      3. Նախագծում իրավական այլ ակտերի նորմերի անհարկի կրկնություններ առկա չեն:
      4. Իրավական ակտում համապատասխան լրացումներ կատարելու անհրաժեշտությունն առկա է:
      5. Նախագծում անհրաժեշտ բոլոր հարցերը կարգավորված են:

 6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
      7. Նախագծում օրենսդրական տեխնիկայի կանոնները պահպանված են: 
	
	

	2. ՀՀ էկոնոմիկայի նախարար,

22.03.2013թ.

N 01/14.1.2/1469-13
	  Առաջարկվում է փոփոխություն կատարել նաև որոշման վերնագրում` համապատասխանեցնելով այն որոշման բովանդակությանը:
	Ընդունվել է:
	     Որոշման նախագծի 1-ին կետում «բաժինների վերնագրերի» բառերից հետո լրացվել է «, ինչպես նաև որոշման 1-ին կետի» բառերը:

	3. ՀՀ կառավարությանն առընթեր պետական եկամուտների կոմիտեի նախագահ,

27.03.2013թ.

N 01/3-4/3165-13
	1. Առաջարկում եմ նախագծի 1-ին կետում «բաժինների վերնագրերի» բառերից հետո ավելացնել՝ «ինչպես նաև որոշման 1-ին կետում» բառերը:

2. Ուշադրությանն եմ հրավիրում այն հանգամանքի վրա, որ «Ակցիզային hարկի մասին» ՀՀ օրենքի 5-րդ հոդվածի 1-ին և 5-րդ մասերը (19.12.12 ՀՕ-250-Ն օրենքի խմբագրությամբ և լրացմամբ) ուժի մեջ կմտնեն 2013 թվականի ապրիլի 1-ից: 

    Մասնավորապես օրենքի 5-րդ հոդվածով սահմանվում է, որ ԱՏԳ ԱԱ 220820, 220830 և 220840 ապրանքախմբի ծածկագրերին դասվող ապրանքների հնացման աստիճանի վերաբերյալ շշի կամ այլ տարայի վրա մակնշման բացակայության դեպքում ակցիզային հարկը հաշվարկվում է ԱՏԳ ԱԱ 2208 20, 2208 30, 2208 40 ծածկագրերին վերաբերող տողի «զ» ենթակետով սահմանված դրույքաչափից ոչ պակաս չափով, այսինքն՝ առավելագույն դրույքաչափով:
	1. Ընդունվել է:

2. Ընդունվել է:


	      1. Որոշման նախագծի 1-ին կետում «բաժինների վերնագրերի» բառերից հետո լրացվել է «, ինչպես նաև որոշման 1-ին կետի» բառերը:

      2. Որոշման նախագծի 5-րդ կետի «հրապարակման օրվանից վեց ամիս հետո» բառերը փոխարինվել են «հրապարակմանը հաջորդող օրվանից» բառերով: 

 

	4. ՀՀ ֆինանսների նախարար,

02.04.2013թ.

N 4/6.2-5/4246-13
	1. Հաշվի առնելով այն հանգամանքը, որ նախագծի 1-ին կետով առաջարկվում է լրա​​​ցում կատարել Հայաստանի Հանրապետության կառավարության 2009 թվականի դեկ​տեմ​​բերի 3-ի «Հայաստանի Հանրապետությունում արտադրված և Հայաստանի Հան​րա​պե​տու​թյուն ներկրված գինեգործական արտադրանքի մակնշման սահմանված տեղե​կու​թյուն​ները մակնիշի վրա զետեղելու կարգը սահմանելու մասին» թիվ 1420-Ն որոշմամբ հաս​տատ​ված հավելվածի վեր​նագրում` առաջարկում ենք համանման լրացում կատարել նաև Հայաստանի Հան​րա​​պետու​​թյան կառավարության որոշման 1-ին կետում:

2. Նախագծի 1-ին կետով առաջարկվում է որոշմամբ հաստատված հավելվածի 4-րդ բաժնի վերնագրի «գինեգործական» բառից հետո լրացնել «և ԱՏԳ ԱԱ 220820, 220830 և 220840 ապրանքախմբի ծածկագրերին դասվող» բառերը: Այդ կապակցությամբ, կարծում ենք, որ անհրաժեշտ է համապատասխան լրացումներ կատարել նաև որոշմամբ հաստատ​ված հավելվածի 4-րդ բաժնին վերաբերող` հավելվածի 17-րդ և 18-րդ կետերում:

3. Նախագծի 4-րդ կետով առաջարկվում է սահմանել, որ Հայաստանի Հանրա​պետու​​​​թյունում արտադրված և Հայաստանի Հանրապետություն ներկրված ԱՏԳ ԱԱ 220820, 220830 և 220840 ապրանքախմբի ծածկագրերին դասվող ապրանքների մակնշումը պետք է պարունակի դրանց հնացման աստիճանը (տարիքը)` թվերով և (կամ) տառերով կամ խորհրդանշող պայմանանշաններով:

     Վերոգրյալի կապակցությամբ հայտնում ենք հետևյալը:

     Մեր ունեցած տեղեկություններով հնացման աստիճանը արտահայտող խորհրդա​նիշով մակնշված` Հայաստանի Հանրապետություն ներմուծվող ԱՏԳ ԱԱ 220820, 220830 և 220840 ապրանքախմբի ծածկագրերին դասվող որոշ ապրանքատեսակների համար հնաց​ման աստիճանը արտահայտող պայմանանիշը արտահայտում է հնացման ոչ թե կոնկ​րետ տարիք, այլ որոշակի ժամանակահատված, որը շատ դեպքերում չի համա​պա​տաս​խանում «Ակցիզային հարկի մասին» Հայաստանի Հանրապետության օրեն​քով սահ​ման​ված` ակցիզային հարկի դրույքաչափերի սանդղակում ներառված յուրա​քանչ​​յուր դրույքա​չափին համապատասխանող` հնացման ժամկետներին:

     Հաշվի առնելով վերոգրյալը` կարծում ենք, որ նախագծի 4-րդ կետով ներկայացված խմբա​գրությամբ ԱՏԳ ԱԱ 220820, 220830 և 220840 ապրանքախմբի ծածկագրերին դասվող  ապրան​քա​տեսակների համար հնաց​ման աստիճանի մակնշման պահանջի սահմանումը կարող է ակցիզային հարկի դրույքաչափի կիրառության մասով խնդիրներ առաջացնել, քանի որ անհասկանալի է, թե ակցիզային հարկի ինչ դրույքաչափով պետք է հարկվեն հնաց​​​ման աստիճանի 6-12 տարին արտահայտող պայմանանիշով մակնշված` ԱՏԳ ԱԱ 220820, 220830 և 220840 ապրանքախմբի ծածկագրերին դասվող ապրանքատեսակները:


	1. Ընդունվել է:

2. Ընդունվել է:
   3. Ալկոհոլային խմիչք-ների հնացման աստի-ճանը հնացման կոնկրետ տարիք չի արտահայտում և տարբեր երկրներում ընդունված են հնացման աստիճանի արտահայտման տարբեր մոտեցումներ: Օրինակ` հայկա​կան կոնյակների և բրենդիների հնաց​ման աստիճանն արտա-հայտում է ոչ թե դրանց հնացման ճշգրիտ տարի-քը, այլ դրանց կուպաժում օգտագործված սպիրտ-ների միջին տարիքը: Այսինքն 10 տարեկան կոնյակում հնա​րավոր է, որ ընդհանրապես տասը տարի հնացված սպիրտ չպարունակվի: Ֆրանսիական կոնյակ-ների և բրենդիների հնացման աստիճանի մակնշման համար այլ մոտեցում է որդեգրված: Սահմանված են երեք խումբ պայմանանշաններ, որոնցով արտահայտվում են դրանց կուպաժում օգտագործման թույլատր-վող սպիրտների հնաց-ման նվազագույն տարիք-ները: Օրինակ` X.O. պայմանանշանը թույլա-տրվում է օգտագործել միայն այն դեպքում, երբ դրանց կուպաժում օգտա-գործված սպիրտների հնացման նվազագույն տարիքը 6 տարի է և չի բացառվում, որ X.O. պայմանանշանով ֆրան-սիական կոնյակի կուպա-ժում օգտագործված լինեն 10 կամ 20 և ավելի տարի հնացված կոնյակի սպիրտներ:  
	      1. Որոշման նախագծի 1-ին կետում «բաժինների վերնագրերի» բառերից հետո լրացվել է «, ինչպես նաև որոշման 1-ին կետի» բառերը:

      2. Որոշման նախագծի 1-ին կետում «1-ին կետի» բառերից հետո լրացվել է «և որոշման հավելվածի 17-րդ և 18-րդ կետերի» բառերը:










